
XUNTHA DE GALICIA

DELEGACION TERRITORIAL DE VIGO R/.Concepcion Arenal, 8, 42 planta
Xefatura Territorial da Conselleria do Mar 36201 - Vigo
Tfno.: 986 817 128 Fax: 986 817 030

RESOLUCION UNICA DA XEFATURA TERRITORIAL DA CONSELLERIA DO MAR
NA VIGO QUE PRORROGA O PERIODO DE VIXENCIA DAS AUTORIZACIONS
PARA O EXERCICIO DE ACTIVIDADES DE MARISQUEO (RECURSOS XERAIS E
ESPECIFICOS)

ANTECEDENTES

1. Mediante resolucion da Xefatura territorial da Conselleria do Mar en Vigo pola que
se autorizan as actividades de marisqueo segundo os plans de xestion aprobados para
este ano e durante o periodo solicitado por cada entidade.

2. O 16.03.2020 a Directora Xeral de Desenvolvemento Pesqueiro remite a Circular
MA-01-2020 pola que se ditan instruciéns e recomendacions sobre o desenvolvemento
da actividade marisqueira durante o periodo de medidas preventivas como
consecuencia da evolucion do coronavirus COVID-19.

CONSIDERACIONS LEGAIS E TECNICAS

1. A Resolucion da Secretaria Xeral Técnica da Conselleria de Presidencia,
Administraciéns Pulblicas e Xustiza, do 13 de marzo de 2020, délle publicidade ao
Acordo do Consello da Xunta de Galicia, do 13 de marzo de 2020, polo que se declara
a situacion de emerxencia sanitaria no territorio da Comunidade Auténoma de Galicia
e se activa o Plan territorial de emerxencias de Galicia (Platerga) no seu nivel IG
(emerxencia de interese galego), como consecuencia da evolucion da epidemia do
coronavirus COVID-19 (D.O.G. nim. 49-Bis do 12 de marzo de 2020).

2. Por Resolucion de 15 de marzo de 2020, da Secretaria Xeral Técnica da Conselleria
de Presidencia, Administracions Publicas e Xustiza, dase publicidade ao Acordo do
Centro de coordinacién Operativa da situacion de emerxencia sanitaria no territorio da
Comunidade Auténoma de Galicia, declarada polo Acordo do consello da Xunta de
Galicia do dia 13 de marzo de 2020, como consecuencia da evolucion da epidemia do
coronavirus COVID-19 (D.O.G. Num. 51 do 15 de marzo de 2020).

3. As disposicions transitorias primeira e segunda do Decreto 153/2019, do 21 de
novembro, polo que se regula o réxime de conservacion e explotacion dos recursos
marisqueiros e das algas establecen o seguinte:

- O Plan Xeral de explotacion marisqueira para o ano 2019, aprobado pola Orde do 20
de decembro de 2018, prorrégase ata o 31 de decembro de 2020.

- Os plans de xestion regulados pola Orde de 20 de decembro de 2018 pola que se
aproban os plans de xestidon para recursos especificos en Galicia para o ano 2019
prorréganse ata o 31 de decembro de 2021.

Asi mesmo, no artigo 20 do Decreto 153/2019 establécese que as xefaturas territoriais
autorizaran o desenvolvemento das actividades de marisqueo dos plans de xestion,
logo da peticién da entidade titular do plan, e polo tempo establecido nas resolucions
de autorizacion.

4. Esta xefatura territorial en virtude da competencia que se lle outorga no artigo 20 do
Decreto153/2019 asi como no Decreto 245/2009, do 30 de abril, polo que se regulan
as delegacions territoriais da Xunta de Galicia ten competencia para ditar a presente
resolucion.

De acordo con todo o anterior, RESOLVO:

Prorrogar ata o 30 de abril de 2020 o periodo de vixencia das resolucions de
autorizacion para o exercicio das actividades de marisqueo que estean en vigor.

Considerase que aquelas entidades que xa solicitaron ou soliciten a anulacién total da
apertura non tefien autorizaciéns en vigor, e polo tanto non deben entenderse
prorrogadas.

Condiciéns adicionais:

1. As entidades titulares dos plans de xestion e de acordo coas agrupacion sectoriais,
de ser o caso, poderan adoptar acordos para variar as medidas de xestion das
resolucions de apertura autorizadas sempre no marco das medidas aprobadas en
ditos plans e previa comunicacion a esta xefatura territorial.

2. Poderan ser emitidas novas ampliacions en funcién da adopcion de medidas de
saude publica na Comunidade Autonoma de Galicia.

3. Esta resolucion non afectara a aquelas resoluciéns que xa superen dito periodo (30
de abril de 2020) e a aqueles plans que non tefian autorizada a apertura para o mes
de marzo, en cuxo caso teran que presentar a solicitude correspondente.

Contra esta resolucion que non pon fin & via administrativa, podera interpofierse
recurso de alzada ante a Conselleira do Mar no prazo dun mes contado dende o dia
seguinte a notificacion ou publicacion desta resolucion, segundo dispén a Lei 39/2015,
do 1 de outubro, nos seus artigos 30, 121 e 122 (seccién 22 do capitulo I1).

Mediante este documento notificaselle &s entidades interesadas esta resolucion,
segundo o esixido no artigo 40 da Lei 39/2015, do 1 de outubro.

